
2. Cyflwyniad  

Nid yw Padarn Sant yn goddef unrhyw fath o aflonyddu, bwlio neu Erledigaeth ac yn 

disgwyl i bob aelod o gymuned Padarn Sant (gan gynnwys dysgwyr, staff, gwirfoddolwyr 

ac unrhyw unigolion eraill sy’n cyfrannu at weithgareddau Padarn Sant), ei ymwelwyr a 

chontractwyr drin ei gilydd gyda pharch, cwrteisi ac ystyriaeth. 

Mae Padarn Sant wedi ymrwymo i feithrin diwylliant Cristnogol cynhwysol a gofalgar 

sy’n hyrwyddo cydraddoldeb, yn gwerthfawrogi amrywiaeth ac yn cynnal amgylchedd 

gwaith, dysgu a chymdeithasol lle mae hawliau ac urddas pawb yn cael eu parchu. 

Mae Athrofa Padarn Sant yn credu bod aflonyddu, bwlio, gwahaniaethu anghyfreithlon 

ac Erledigaeth yn ymddygiadau sy’n tanseilio lles y person dan sylw ac sy’n gallu 

effeithio’n andwyol ar eu perfformiad. Nid yw unrhyw ymddygiad o’r fath yn rhan o 

ddiwylliant lle caiff dysgwyr, staff ac eraill sy’n rhan o’r sefydliad eu trin â pharch ac 

urddas. Maent hefyd yn anghydnaws â’r gwerthoedd Cristnogol y mae Athrofa Padarn 

Sant wedi’i adeiladu arnynt. 

Nid yw bod o dan ddylanwad alcohol, cyffuriau neu fod yn feddw mewn unrhyw ffordd 

yn esgus dros fwlio, aflonyddu neu Erledigaeth. Gall bwlio, aflonyddu neu Erledigaeth 

ddigwydd yn bersonol, dros y ffôn, yn ysgrifenedig neu’n electronig, gan gynnwys ond 

heb fod yn gyfyngedig i bostiau cyfryngau cymdeithasol, e-byst a chyfarfodydd fideo. 

Nid yw bwriad yr unigolyn honedig sy’n cyflawni’r ymddygiad bob amser yn penderfynu 

a yw aflonyddu wedi digwydd ai peidio. Mae canfyddiad y sawl sy’n cwyno, a pha mor 

rhesymol yw’r canfyddiad hwnnw, hefyd yn berthnasol. Nid oes angen i’r derbynnydd 

fod wedi datgan yn benodol bod yr ymddygiad yn annymunol er mwyn iddo gael ei 

ystyried yn aflonyddu. 

Mae staff hefyd yn dod o dan Bolisi Rhwystro Bwlio, Aflonyddu ac Erledigaeth Corff 

Cynrychiolwyr yr Eglwys yng Nghymru. 

 

 

3. Nodau 

1. Ai 

• Hyrwyddo amgylchedd cadarnhaol lle mae pobl yn cael eu trin yn deg a gyda 

pharch. 

• Ei gwneud yn glir bod bwlio, aflonyddu ac Erledigaeth yn annerbyniol a bod gan 

bawb sy’n cyfrannu at Badarn Sant rôl yn y gwaith o greu amgylchedd heb 

unrhyw aflonyddu. 

• Darparu fframwaith cymorth ar gyfer y rhai sy’n teimlo eu bod wedi bod yn 

destun aflonyddu neu Erledigaeth. 

• Darparu mecanwaith y gellir ei ddefnyddio i fynd i’r afael â chwynion pryd 

bynnag y bo hynny’n bosibl yn brydlon. (Bydd cwynion sy’n gysylltiedig â staff yn 

cael eu datrys o dan Bolisi atal Bwlio, Aflonyddu ac Erledigaeth Corff 

Cynrychiolwyr yr Eglwys yng Nghymru). 

• Darparu cefnogaeth i staff  a dysgwyr sy’n teimlo eu bod nhw wedi bod yn 

destun I neu wedi bod yn dyst I fwlio, aflonyddu, neu Erledigaeth gan gynnwys 

camymddwyn rhywiol. 

 

 

4. Ymrwymiad 

Mae Padarn Sant wedi ymrwymo i’r canlynol:   

• Creu amgylchedd cadarnhaol lle mae’r holl ddysgwyr a staff yn cael eu parchu, yn 

derbyn cyfleoedd datblygu a chamu ymlaen ac yn gallu gwneud y mwyaf o’r 

galluoedd. Gan feithrin diwylliant cynhwysol sy’n hyrwyddo cydraddoldeb, yn 

gwerthfawrogi amrywiaeth a chynnal amgylchedd gweithio, dysgu a 

chymdeithasol lle mae hawliau ac urddas pawb sy’n cyfrannu at Badarn Sant yn 

cael eu parchu a lle mae gwahaniaethau unigolion a chyfraniadau’r holl staff, 

dysgwyr a chyfranogwyr yn cael eu cydnabod a’u gwerthfawrogi. Mae Padarn 

Sant yn dathlu ac yn annog amrywiaeth ym mhob rhan o’i gymuned. 

• Nodi a dileu gwahaniaethu annheg neu anghyfreithlon ymhlith pawb rydym ni’n 

ymwneud â nhw. Ni fydd unrhyw aelod o Badarn Sant, neu ymgeisydd i Badarn 

Sant yn cael eu trin yn annheg neu’n anghyfreithlon oherwydd nodweddion 

gwarchodedig Deddf Cydraddoldeb 2010 sef anabledd, ailbennu rhywedd, 

beichiogrwydd a mamolaeth, priodas a phartneriaeth sifil, hil (gan gynnwys lliw, 

tarddiad ethnig/cenedlaethol neu genedligrwydd, crefydd neu gredo, rhyw a 

chyfeiriadedd rhywiol, nac yn wynebu gwahaniaethu diangen ar sail oedran. 

• Creu amgylchedd gwaith a dysgu sy’n rhydd o aflonyddu, bwlio, fictimeiddio a 

gwahaniaethu anghyfreithlon gan ddisgwyl i bawb sy’n cyfrannu at waith Padarn 

Sant drin ei gilydd gyda pharch, cwrteisi ac ystyriaeth bob amser. 

• Rhoi ystyriaeth o ddifrif i gwynion am aflonyddu, bwlio, fictimeiddio a 

gwahaniaethu anghyfreithlon gan bawb sy’n rhan o waith Padarn Sant. 

• Gwrthod pob ffurf ar wahaniaethu anghyfreithlon ymysg ein staff, gan gynnwys 

ym meysydd tâl a buddion, amodau a thelerau cyflogaeth, ymdrin â chwynion a 

disgyblu, diswyddo, colli gwaith, absenoldeb i rieni, ceisiadau am weithio’n 

hyblyg, a dethol ar gyfer cyflogaeth, dyrchafiad, hyfforddiant neu gyfleoedd 

datblygu eraill. 



5 
 

5. Gweithredu 

Felly, bydd Padarn Sant yn:   

• Sicrhau bod cyfleoedd ar gyfer hyfforddiant, datblygu a chamu ymlaen ar gael i’r 

holl staff, a fydd yn cael eu helpu a’u hannog i ddatblygu eu llawn botensial. 

• Gwneud penderfyniadau ynghylch recriwtio dysgwyr a staff a/neu gyflogaeth ar 

sail teilyngdod. 

• Sicrhau bod polisïau Corff Cynrychiolwyr yr Eglwys yng Nghymru o ran arferion a 

gweithdrefnau cyflogaeth yn cael eu dilyn. 

• Hysbysu holl aelodau’r uwch reolwyr, rheolwyr llinell a gweithwyr eraill a’r 

myfyrwyr am eu hawliau a’u cyfrifoldebau dan y polisi hwn. 

• Hysbysu’r holl staff, dysgwyr a gwirfoddolwyr y gallant hwy, ynghyd â’u 

cyflogwyr, gael eu dwyn i gyfrif am weithredoedd o aflonyddu, bwlio, Erledigaeth 

a gwahaniaethu anghyfreithlon, yn ystod eu cyflogaeth, yn erbyn pob aelod o 

gymuned Padarn Sant, ei ymwelwyr a’r cyhoedd. 

• Ymateb i bob cwyn am aflonyddu, bwlio, fictimeiddio a gwahaniaethu 

anghyfreithlon gan gydweithwyr, myfyrwyr, ymwelwyr, y cyhoedd ac unrhyw un 

arall sy’n ymwneud â gweithgareddau Padarn Sant. 

Mae Padarn Sant yn monitro cyfansoddiad y gweithlu o safbwynt gwybodaeth fel 

oedran, rhyw, cefndir ethnig, cyfeiriadedd rhywiol, crefydd neu gredo, ac anabledd wrth 

annog cydraddoldeb ac amrywiaeth, ac wrth gyflawni’r nodau a’r ymrwymiadau a nodir 

yn y polisi cydraddoldeb. 

 

 

6. Diffiniadau  

6.1 Camddefnydd o Bŵer  lle mae rhywun yn defnyddio eu safle o bŵer neu awdurdod 

mewn modd annerbyniol. Gall Camddefnydd Pŵer ddod mewn sawl ffurf a gall 

gynnwys, ond nid yn gyfyngedig i, grŵmio, manipileiddio, gorfodaeth, rhoi pwysau 

ar eraill i gymryd rhan mewn ymddygiad nad ydynt yn gyffyrddus i wneud. 

 

6.2 Bwlio gall fod yn ymddygiad sarhaus, bygythiol neu faleisus sy’n gwneud i berson 

deimlo’n fregus, ofidus, neu deimlo cywilydd, neu wedi eu tanseilio neu dan 

fygythiad. Gall bwlio fod yn batrwm ymddygiad neu yn ddigwyddiad unigol. Gall 

Bwlio gynnwys goruchwyliaeth ormodol neu sy’n codi ofn neu sylwadau amhriodol 

neu ddirmygus.  Ni fydd adborth adeiladol dilys yn debygol o fod yn achos o fwlio. 

6.3 Gwahaniaethu  Mae’r Ddeddf Cydraddoldeb 2010 yn gwahardd triniaeth lai ffafriol 

sy’n gysylltiedig â un o’r naw nodwedd: oed, anabledd, ailbennu rhywedd, priodas a 

phartneriaeth sifil, beichiogrwydd a mamolaeth, hil ( gan gynnwys tarddiad ethnig, 

cenedlaetholdeb a lliw croen) crefydd, rhyw a chyfeiriad rhywiol. 

 

6.4 Grŵmio  yw lle mai person mewn safle pŵer neu awdurdod yn creu perthynas gyda 

rhywun er mwyn eu cam-drin / cymryd mantais o rywun a’u gwneud i wneud 

rhywbeth nad ydyn nhw’n gyffyrddus yn gwneud. Mae’r sefyllfa yn golygu bod llai o 

siawns y bydd yr ymddygiad yn cael ei gofnodi neu ei wrthod. 

 

6.5 Aflonyddu o dan y Ddeddf Cydraddoldeb 2010  Mae aflonyddu yn cynnwys 

ymddygiad digroeso neu ymddygiad sydd â’r nod o effeithio neu chwalu urddas neu 

greu amgylchedd  bygythiol, cas, sy’n israddio a chreu cywilydd  o achos  neu yn 

gysylltiedig â un o’r nodweddion gwarchodedig canlynol: oed, anabledd, ail-bennu 

rhywedd, hil, crefydd neu gred, rhywedd neu gyfeiriad rhywiol. 

Wrth benderfynu os yw ymddygiad wedi cael yr effaith o effeithio urddas rhywun, 

neu greu amgylchedd bygythiol, cas, sy’n israddio a chreu cywilydd tuag at berson, 

mae’n angenrheidiol i ystyried: canfyddiad y person sydd yn wynebu’r ymddygiad, 

amgylchiadau eraill yr achos ac os yw’n rhesymol bod yr ymddygiad hynny wedi cael 

yr effaith hynny. Mae’r pwynt olaf yn un pwysig gan ei fod yn cyflwyno elfen 

wrthrychol i’r achos. Dim ond un elfen yw canfyddiad y person sy’n wynebu’r 

ymddygiad ac mae elfennu eraill i’w hystyried wrth benderfynu os yw’r ymddygiad yn 

achos o aflonyddu. 

 

6.6 Aflonyddu o dan Ddeddf Gwarchodaeth rhag Aflonyddu 1997 Diffinnir 

aflonyddu fel cwrs o ymddygiad a gyflawnir ar ddau achlysur o leiaf sy'n aflonyddu ar 

un person arall, neu gwrs o ymddygiad sy'n aflonyddu ar ddau berson neu ragor o 

leiaf unwaith yr un. Mae cyfeiriadau at aflonyddu person yn cynnwys dychryn y 

person neu achosi trallod i'r person. 

 

6.7 Cyflawnir tramgwydd dim ond os yw'r person yn gwybod faint o ymddygiad a 

fyddai'n aflonyddu ar y llall, neu unigolyn rhesymol sydd â'r un wybodaeth, yn 

meddwl y byddai'r ffordd o ymddwyn yn gyfystyr ag aflonyddu ar y person arall. Pan 

ddefnyddir y term 'cyfuno' yn y polisi hwn gall olygu aflonyddu dan Ddeddf 

Cydraddoldeb 2010 a/neu o dan Ddeddf Amddiffyn rhag Aflonyddu 1997. 

 

6.8 Diogelu Diogelu iechyd, lles a hawliau dynol plentyn neu oedolyn mewn perygl, a'u 

galluogi i fyw'n rhydd o niwed, camdriniaeth ac esgeulustod. 

6.9 Aflonyddu Rhywiol Mae aflonyddu rhywiol yn digwydd pan fydd rhywun yn destun 

ymddygiad annymunol o natur rywiol neu sy'n gysylltiedig â rhyw sydd â'r diben 

neu'r effaith o ymyrryd naill ai ag urddas yr unigolyn hwnnw neu greu amgylchedd 

bygythiol, gelyniaethus, israddol, sy'n fychanol, neu sy'n sarhaus iddo. Gall rhywun 

gael ei aflonyddu'n rhywiol gan rywun o'r un rhyw neu ryw wahanol.  

6.10 Camymddwyn Rhywiol yn golygu unrhyw ymddygiad diangen, neu unrhyw 

ymgais am ymddygiad diangen, o natur rywiol, ac mae'n cynnwys, ond nid yw'n 

gyfyngedig i aflonyddu rhywiol, ymosodiad rhywiol, a threisio. 

6.11 Stelcian gall hyn gynnwys dilyn person yn gorfforol, gwylio neu sbïo arnynt neu 

orfodi cyswllt â hwy drwy unrhyw fodd gan gynnwys y cyfryngau cymdeithasol.  

6.12 Aflonyddu gan Drydydd Parti Mae hyn yn digwydd pan fydd rhywun yn 

aflonyddu neu'n aflonyddu'n rhywiol ar rywun nad yw'n gweithio iddo, ac nad yw'n 

asiant i Athrofa Padarn Sant, ond y mae'r person hwnnw wedi dod i gysylltiad ag ef 

yn ystod ei gyflogaeth neu ei astudiaethau. Gallai aflonyddu gan drydydd parti 

gynnwys, er enghraifft, datblygiadau rhywiol annymunol gan gyflenwr sy'n ymweld â 

safle Athrofa Padarn Sant, neu lle mae person yn ymweld â lleoliad cyflenwr neu 

leoliad arall fel rhan o’u cyflogaeth. 

6.13 Erledigaeth  pan fydd rhywun yn cael ei drin yn llai ffafriol o ganlyniad i fod yn 

gysylltiedig â chwyn gwahaniaethu neu aflonyddu. Bydd Athrofa Padarn Sant yn 

ystyried ei fod yn erledigaeth mewn unrhyw achos lle mae person yn cael triniaeth 

niweidiol oherwydd ei fod wedi, yn ddidwyll: 

• Gwneud honiad o aflonyddu, neu ddangos bwriad i wneud honiad o'r fath. 

• Cynorthwyo neu gefnogi rhywun arall i gyflwyno honiad o'r fath. 

• Cymryd rhan mewn ymchwiliad i gŵyn. 

• Cymryd rhan mewn unrhyw wrandawiad camymddwyn sy'n deillio o ymchwiliad. 

• Cymryd unrhyw gamau eraill mewn cysylltiad â'r Polisi a'r Weithdrefn hon neu os 

amheuir ei bod wedi gwneud hynny.  

Mae Athrofa Padarn Sant eisiau amddiffyn unrhyw aelod o’i chymuned o erledigaeth, 

sy’n fath o gamymddwyn gall ynddo’i hun alw y broses a gweithdrefnau camymddwyn i 

rym. 

 

7. Gweithredu’r Polisi  

Dylid cyfeirio unrhyw aelod o staff Padarn Sant sy’n credu ei fod wedi bod yn destun 

unrhyw ffurf ar aflonyddu neu fod yn dyst iddo gyfeirio at Bolisi Rhwystro Bwlio ac 

Aflonyddu ac Erledigaeth Corff Cynrychiolwyr yr Eglwys yng Nghymru. Dylai unrhyw un 

arall sy’n teimlo eu bod wedi bod yn destun unrhyw ffurf ar aflonyddu neu’n dyst iddo 

mewn unrhyw ffurf wrth ymwneud â Phadarn Sant gyfeirio’r mater at y Pennaeth (neu at 

Gadeirydd y Bwrdd Gweithredol os yw’r aflonyddu honedig yn ymwneud â’r Pennaeth) 

i’w ymchwilio drwy'r polisi priodol. Bydd y mater yn cael ei drin gyda sensitifrwydd a 

thegwch. 

Bydd honiadau o aflonyddu, ar ba bynnag ffurf, yn cael eu hystyried o ddifrif. Mae 

cwynion difrifol yn erbyn staff a dysgwyr sy’n cael eu cynnal yn gyfystyr â 

chamymddwyn difrifol a byddant yn cael eu trin o dan Bolisi Camymddwyn i Ddysgwyr 

Arferol, Athrofa Padarn Sant, Polisi Camymddwyn i Ddysgwyr Achlysurol, neu os yw’r 

honiad yn erbyn aelod o staff at Bolisi Disgyblu Corff Cynrychiolwyr yr Eglwys yng 

Nghymru.  

Os oes trosedd wedi’i chyflawni o bosibl, neu risg o niwed efallai caiff ei drosglwyddo i’r 

awdurdodau perthnasol. 

Os pennir bod y sawl sy’n cwyno yn gwybod neu y gellid disgwyl yn rhesymol ei fod yn 

gwybod nad oedd sail i gŵyn, gellir barnu bod yr honiad o aflonyddu yn un trallodus 

neu’n faleisus, ac efallai y bydd camau camymddwyn yn cael eu cymryd o dan y Polisi 

Camymddwyn yn ei erbyn. Ni fydd unrhyw gamau yn cael eu cymryd os bernir bod cwyn 

nas profir wedi’i gwneud mewn ewyllys da. 

 

 

8. Cyfrinachedd 

Bydd Athrofa Padarn Sant yn ymwybodol o’i goblygiadau o dan reoliadau diogelu data 

a Deddf Cydraddoldeb 2010 mewn perthynas â unrhyw wybodaeth a rhennir am 

aflonyddu honedig. 

Bydd gwybodaeth yn ymwneud â’r aflonyddu honedig yn cael ei ddatgelu i gyn lleied o 

bobl a phosib. 

Lle fo’r risg o niwed neu fod trosedd honedig wedi digwydd, mae’n bosib y bydd angen 

cyfeirio’r wybodaeth at Dîm Diogelu'r Eglwys yng Nghymru neu’r awdurdod heddlu lleol. 

 

9. Atodiad 1 - Enghraifft o Ymddygiad Annerbyniol 

Enghreifftiau o ymddygiad a ystyrir yn annerbyniol o dan y polisi hwn gan gynnwys (ond 

heb fod yn gyfyngedig i) y canlynol: 

• Gweiddi, bod yn wawdlyd, gwatwar neu fod yn ddiraddiol o eraill. 

• Anwybyddu pobl yn fwriadol neu yn gyson sy’n aros i gyfrannu at gyfarfod, gan 

dorri ar draws pobl dra eu bod yn siarad, neu gwestiynu yn heriol ac yn ddi-baid, 

bod yn bwrpasol ddiystyriol o berson a’u hawgrymiadau. 

• Gadael rhywun allan yn bwrpasol o gyfarfodydd, gohebiaeth neu weithgaredd 

cymdeithasol heb reswm teilwng. 

• Camddefnydd o bŵer drwy roi bai ar rywun arall am rywbeth sy’n mynd o’i le yn 

hytrach na chymryd cyfrifoldeb personol. 

• Dim rhoi ystyriaeth I / neu eglurhad dros wrthod cais o dan un o bolisïau Athrofa 

Padarn Sant. 

• Creu amgylchedd lle mae person yn cael eu neilltuo yn bwrpasol neu leihau eu 

cyfrifoldebau neu eu mewnbwn. 

• Lefelau Goruchwylio trahaus neu sy’n codi ofn.  

• Sylwadau anaddas neu fychanol am berfformiad person.  

• Bygythiadau corfforol neu seicolegol. 

• Ymddygiad“Grŵmio", er enghraifft gwneud rhywun i deimlo’n sbesial drwy brynu 

anrhegion iddynt, ac yna ei manipileiddio yn raddol i gymryd rhan mewn 

gweithgareddau tu hwnt i’w cyfrifoldebau arferol, neu sydd yn groes i bolisïau 

Athrofa Padarn Sant. 

• Awgrymiadau parhaus i gymryd rhan mewn gweithgaredd cymdeithasol ar ôl ei 

wneud yn glir bod awgrymiadau o’r fath yn ddigroeso. 

• Unrhyw sylw rhywiol digroeso, sylwadau rhywiol neu sylwadau am gorff rhywun 

neu eu golwg, ensyniadau, chwibanu, cyffwrdd amhriodol, neu godi neu dynnu 

dillad neu stelcian. 

• Tarfu bwriadol ar ofod personol rhywun er enghraifft sefyll rhy agos iddynt, 

blocio eu llwybr neu rwbio yn ei herbyn. 

• Cyffwrdd rhywun heb ganiatâd gan gynnwys cusanu, cyffwrdd, pinsio cyffwrdd 

amhriodol neu fwytho. 

• Danfon neu dangos unrhyw ddeunydd pornograffig neu ddeunydd all pobl yn 

rhesymol weld i fod yn annymunol ( gan gymryd mewn i ystyriaeth 

amgylchiadau'r achos, gan gynnwys lle fo’n berthnasol, os ddarperir deunyddiau 

mewn cyd-destun addysgol)  gan gynnwys e-byst, negeseuon Testun, cynnwys 

cyfryngau cymdeithasol, clipiau fideo, a lluniau wedi eu danfon o ffonau symudol 

neu wedi ei bostio ar y we. 

• Gwneud jôcs sarhaus neu fychanol neu sylwadau stereoteipio, dychanu, 

dynwared neu fychanu nodweddion gwarchodedig y person. 

• Datgelu cyfeiriadedd rhywiol rhywun fel hoyw, lesbiaidd, deu-rhywiol, anneuaidd 

neu drawsrhyweddol. 

• Dyfalu neu glebran am gyfeiriadedd rhywiol posib rhywun neu hunaniaeth 

rhywedd. 

• Gwrthod defnyddio rhagenw dewisol person yn fwriadol (e.e. defnyddio ‘fe’ i 

fenyw trans) neu barhau i ddefnyddio eu henw blaenorol (‘camenwi’). 

• Gweithgaredd sydd â’r potensial o fod yn sarhaus ac sydd â'r effaith o adael  pobl 

benodol allan. Gall enghreifftiau gynnwys trefnu addoliad neu weithgareddau 

dysgu yn cynnwys gweithgaredd corfforol na fydd person mewn cadair olwyn yn 

medru cymryd rhan. 

• Bod yn wahaniaethol wrth recriwtio. 

• Ymddygiad hiliol sy’n cynnwys (ond heb fod yn gyfyngedig i) gwneud jôcs hiliol, 

galw enwau, gwneud cynosodiadau am rywun ar sail hil, crefydd, aflonyddu hiliol 

(er enghraifft gwrth-semitiaeth neu islampophbia) neu ficro ymosodedd radical. 


